
Transcription du poeme

TexteLe vray mirouer des dames de hault pris
Ou tous les biens du monde sont compris

Je dis c’est toy en qui n’est trouvé blasme
Sobre plus qu’aultre, et vertueuse dame
Estimée es, dont digne loz as pris.

Dieu te crea pour ung chef d’oeuvre entrepris
Exquise en moeurs & parfaicte en espritz
Sans point mentir tu es de corps et d’ame

Le vray mirouer.

A faire exces jamais riens tu n’appris

Vanter te puis que par gloutons peris

Onques ton bruyt ne fut reproché dame
Invincible as le cueur qui raison ame

En toutes choses on te veoit sans mespris

Le vray mirouer.

